
DEKLARASYON GOUVÈNÈ ANDREW M. CUOMO SOU DISKOU 2012 PREZIDAN OBAMA SOU 

SITIYASYON PEYI A 

“Nan Diskou Prezidan Obama sou Sitiyasyon Inyon an, li te prezante yon bon vizyon pou bay jarèt pou 

ekonomi peyi a, pou devlope klas mwayèn Lamerik la, epitou pou pwoteje konsomatè yo. Prezidan an 

kòrèk lè li mete kwasans sektè prive a nan mitan pwogram li pou kreye anpil djòb, epitou diskou li a te 

prezante etap pou bati ekonomi peyi nou non sèlman pou jodi a, men tou pou jenerasyon k ap vini yo tou. 

 

“Isit la nan Eta New York, nou wè kijan patenarya piblik‐prive a efikas nan kòmanse kwasans ekonomik. 

Mwen bat bravo pou pwopozisyon Prezidan an fè pou travay avèk endistri prive yo pou rebati sektè 

manifakti Lamerik ak apèl li fè pou eksplwate lòt kalite sous enèji pou fè redrèsman ekonomik nou an 

vanse. Pandan n ap travay nan New York pou fè chanjman nan sistèm edikasyon eta nou an, mwen akeyi 

apèl Prezidan Obama pou yon atansyon renouvle pou asire tout elèv yo resevwa edikasyon ak fòmasyon 

yo bezwen pou yo gen siksè nan ekonomi jodi a ak ekonomi demen an. 

 

“Priyorite prensipal nou fèt pou se djòb, djòb, djòb. Lè ekonomi peyi a amelyore avantaj New York, epi 

mwen pa ka tann pou kontinye travay avèk Prezidan an ak reprezantan federal nou yo pou devlope 

ekonomi nou an.”  

